
Kaartsimbole

Summary





1. AARDRYKSKUNDE



 
        
      

2. Graad 4



 
        
      

3. KAARTWERK



 
        
      

4. Module 5



 
        
      

5. KAARTSIMBOLE



 Op kaarte word ‘n groot oppervlak meestal in ‘n klein prentjie vertoon. Daar word dan nommers, letters en prentjies gebruik om dinge soos riviere, paaie, spoorlyne, geboue en vele meer aan te dui. Dit word kaartsimbole genoem. Om die simbole op ‘n kaart te verduidelik, word ‘n kaartsleutel gebruik. 

6. 1.Die plan (kaart) van my klaskamer



 Tom het ‘n kaart (plan) van sy klaskamer op geruite papier geteken.
 Figure 1. 
 [image: Figure (Klaskamer_02.png)]



 Die klaskamer was te groot om op ‘n vel papier geteken te word en Tom moes die klaskamer VERKLEIN. Die skaal wat hy gebruik het, was: 1 blokkie = 1 tree. Dit beteken dat vir elke een tree wat hy afgetree het, hy een blokkie op die papier gebruik het. Ook die tafel en ander meubels is hiervolgens verklein.
Aktiwiteit 1



 
          
        

Om ‘n plan van die klaskamer te teken [LU 1.3]



 Gebruik die simboolsleutel wat jul opvoeder julle sal gee en teken ‘n plan van jul klaskamer soos dit vanuit die lug sal lyk. Vul die sleutel aan, indien nodig. Kleur mag gebruik word, maar werk eers in potlood om te beplan. Gebruik weer een tree vir elke blokkie. Werk op jou eie.

My klaskamer

	Sleutel


 Mooi so !
 Jou opvoeder gee nou vir jou ‘n plan van jou klaskamer wat hy/sy self opgetrek het.

Aktiwiteit 2



 
          
        

Om twee planne met mekaar te vergelyk [LU 1.3]



 1. Vergelyk die plan van jul opvoeder met die een wat jy self van jul klaskamer geteken het. Kyk waar jy (of jou opvoeder) foute gemaak het.
 2. Tree die klas se lengte af. Dit is ................... treë.
 3. Tree die klas se breedte af. Dit is ................. treë.
 	Kleur jou bank rooi in.

	Trek die kortste roete na die klas se deur met ‘n rooi pyl in.





7. 2.Die plan van die skoolterrein



 	Vandag gaan ons ‘n groter plan bestudeer. Ons gaan die HELE SKOOLTERREIN op ‘n plan (kaart) voorstel.

	Ons moet egter eers VELDWERK gaan doen om al die nodige kennis in te samel.



Aktiwiteit 3



 
          
        

Om die skoolterrein op ‘n plan voor te stel [LU 1.4]



 Neem ‘n stuk papier en potlood saam om notas en sketse te maak van alles wat julle sien. Kyk goed na die volgende:
 1. Die ligging en vorm van die skoolgebou.
 2. Die ligging en vorm van ander geboue op die skoolterrein.
 3. Die ligging en vorm van die sportvelde.
 4. Die ligging en vorm van die speelterrein.
 5. Die ligging en vorm van die blomtuine.
 6. Die ligging van die hoofingangshek.
 7. Die name van die strate aan alle kante van die skoolterrein.
 8. Maak seker waar die vier hoofrigtings geleë is.

Terug in die klas



 Julle opvoeder deel nou vir julle ‘n klaar getekende plan van julle skoolterrein uit:
 1. Draai julle banke so dat julle almal NOORD kyk.
 2. Bekyk die plan van die skoolterrein deeglik en besluit waar die vier hoofrigtings is. Dui dit op jou plan aan.
 3. Bekyk die plan van die skoolterrein deeglik en vergelyk dit met jou notas. Stem jy saam oor die ligging van die geboue en ander plekke?
 4. Gebruik die plan se sleutel en kleur die plan daarvolgens in, byvoorbeeld:skoolgeboue – rooi; sportvelde – groen, ensovoorts.
 5. As julle sukkel, kan julle opvoeder julle weer na buite neem om seker te maak van julle feite.
 6. Dui die roete vanaf die voordeur van die skoolgebou na die hoofhek met ‘n rooi pyl aan.
 7. In watter rigting front die voordeur van die skool?  
 8. Skryf die verskillende straatname op die korrekte plekke op die plan in.


8. 3.Ons onmiddellike omgewing



 	Hier is ‘n straatplan van ‘n gedeelte van Kaapstad.



 
        
 Figure 2. 

Aktiwiteit 4



 
          
        

Om ‘n straatplan te lees [LU 1.5]



 1. Waarom dink julle is dit nodig dat daar ‘n straatplan van ‘n stad moet wees?
 
            .....................................................................................................................
        
 
            .....................................................................................................................
        
 2. In watter rigting lê gebou A van gebou C op die straatplan van Kaapstad?
 
            …………………………………………………………………………………….
        
 3. Gebruik rooi om die kortste roete van punt C na punt D op die kaart aan te dui (neem eenrigtingstrate in ag).
 4. Jy staan op die hoek van Loop- en Leeuwenstraat. Verduidelik aan ‘n toeris hoe om vanaf hierdie posisie by punt D uit te kom.
 
            .......................................................................................................................
        
  .......................................................................................................................
 
            .......................................................................................................................
        
 Julle opvoeder gaan later vir julle net so ‘n kaart van julle eie omgewing uitdeel. Ons gaan vandag egter eers weer VELDWERK van ons eie omgewing doen.
 Julle opvoeder deel nou die kaart van julle onmiddellike omgewing aan elkeen uit. Beantwoord nou die volgende vrae (let op na jou kaartsleutel):
 1. Vind jou skool op die straatplan en kleur dit in.
 2. Vind jou eie huis, of dié van iemand wat jy goed ken, op die kaart. Kleur dit ‘n ander kleur in.
 3. Dui die roete wat julle vir die veldwerkuitstappie gevolg het, op die kaart aan.
 4. Watter straat lê suid van jou skool? ................................................
         
 	Dui die belangrike geboue en ander kenmerke wat julle opvoeder tydens die uitstappie aangedui het, op jou eie kaart aan.





9. Assessering



 
        
      

10. LEERUITKOMS 1: AARDRYKSKUNDIGE ONDERSOEK



 Die leerder is in staat om ondersoekvaardighede te gebruik om aardrykskundige en omgewingsbegrippe en -prosesse te ondersoek.
Assesseringstandaard



 Dis duidelik wanneer die leerder
 1.3 simbole identifiseer wat in verskillende soorte kaarte gebruik word (insluitend planaansigte, ruitenet- en kaartsleutels).
 1.4 plekke se ligging vind deur ‘n eenvoudige ruitenetverwysingstelsel en rigting te gebruik;
 	belangrike staatkundige grense en belangrike menslike en fisiese kenmerke op grootskaalkaarte identifiseer.





11. Memorandum



 	Nie verdwaal; vind plekke; vind kortste roete, ens.

	S



  4. 2 blokke oos (in Leeuwen); 3 blokke suid

